Cuepacs yakin kenaikan gaji

LABUAN: Kira-kira 1.2 juta
kakitangan kerajaan awam
di negara ini dijangka akan
menikmati kenaikan gaji
antara 10 hingga 40 peratus
apabila ia akan diumumkan
oleh kerajaan 1 Mei depan.

Presiden Kongres Kesatuan
Pekerja Dalam Perkhidmatan
Awam (Cuepacs), Omar Os-
man berkata, Perdana Menteri,
Datuk Seri Abdullah Ahmad
Badawi yang menerima mem-
orandum semakan gaji itu
telahpun menjelaskan ada
kewajarannya dan kini kera-
jaan sedang menghalusi untuk
membuat pertimbangan yang
sewajarnya.

“Pengumuman  kenaikan
gaji itu dijangka akan diu-
mumkan oleh Perdana Menteri
sendiri pada 1 Mei depan sem-
pena Sambutan Hari Pekerja
yang akan dihadiri oleh kira-
kira 1,000 ahli Cuepacs di
Putrajaya,” katanya pada si-
dang media bersama wartawan
tempatan selepas mengadakan
perjumpaan bersama kakitan-
gan Universiti Malaysia
Sabah Kampus Antarabangsa
Labuan (UMS-KAL) yang
diadakan di dewan Thearette,
dekat sini pagi kelmarin.

Hadir sama pada majlis itu,
Pengarah UMS-KAL, Prof.
Dr. Syed Azizi Wafa Syed
Khalid Wafa, Penolong Kanan
Pendaftar UMS-KAL, Mohd.
Zamri Mohd. Tuah, Pengerusi
Kesatuan Kakitangan Am
UMS-KAL (Kekaumas), Sofi-
an Osman dan Presiden Keka-
umas Universiti Malaysia
Sabah, Ahmad Justia Jusli.

peratus akan ditunai Kjaan

KENANGAN.... Omar (dua dari kanan) menerima cenderahati daripada Syed Azizi

(tiga dari kiri) sambil disaksikan dari kiri Sufian dan Mohd. Zamri serta kiri sekali

Ahmad Justia.

Omar yang juga Presiden
Gabungan Kesatuan Kaki-tan-
gan  Universiti  Malaysia
(Gakum) berkata, semakan gaji
yang membabitkan kumpulan
golongan 1 dan golongan Il

yang berpendapatan rendah di.

buat selepas 15 tahun kerajaan
tidak mengkajinya.

“Apa yang hanya di Kkaji
oleh kerajaan dalam masa 15
tahun itu hanyalah penye-
larasan gaji setiap lima tahun,
tetapi untuk semakan gaji tidak
pernah dibuat dalam tempoh
yang agak lama... 15 tahun,”
katanya.

Omar berkata, semakan
yang dicadangkan itu ialah

kenaikan 40 peratus untuk kak-
itangan gred satu-16 (kelulu-
san PMR), 30 peratus untuk
gred 17 - 40 ( kelulusan
SPM,STPM dan diploma), 20
peratus gred 41-54 (golongan
profesional) serta 10 peratus
untuk golongan Jusa C ke atas.
Katanya, selain kenaikan
gaji yang dicadangkan berku-
at kuasa bermula 1 Januari
2007 itu, Cuepacs juga turut
mencadangkan kepada kera-
jaan agar umur persaraan wajib
kakitangan kerajaan dinaikkan
daripada 56 kepada 58 tahun.
Dalam waktu yang sama

.Cuepacs juga telah mencadan-

gkan agar sistem Penilaian

Tahap Kecekapan (PTK) yang
didakwa telah banyak mem-
berikan kesulitan kepada kaki-
tangan kerajaan di hapuskan.

Dalam pada itu, Presiden
Cuepacs yang kini sedang
dalam perjalanan ‘Roadshow’
keseluruh negara bagi menje-
laskan kenaikan gaji kepada
seluruh warga kakitangan yang
berkaitan dijangka akan mem-
buat pertemuan dengan ahli-
ahli Cuepacs Sabah pada 14
April depan ini.

Katanya sehingga ini beliau
sudah pun memberi penjelasan
ke beberapa buah negeri
termsuklah Sarawak, Perak dan
Selangor.



